
Кондуктометрия әдісін статистикалық талдау 
Электролиттердің концентрациясын кондуктометрлік әдіспен анықтау зерттелетін ерітіндінің электр өткізгіштігін өлшеуге негізделген. Кондуктометрия – ең қарапайым және таңдап сұрыптаудың электрохимиялық әдісі. Бұл әдіс жылдамдығымен, қарапайымдылығымен, жұмыс ыңғайлылығымен, дәлдігімен ерекшеленеді. 
Тікелей кондуктометрлік анықтау қателігі 1-2%. 
Электролит ерітінділерінің электрөткізгіштігі осы ерітіндінің кедергісіне кері шама, әрі ол сыртқы электр өрісінің әсерінен еріген заттың электр тогын өткізу қабілетіне байланысты. Сондықтан электрдің негізгі заңының бірі – Ом заңына бағынады:





Бұндағы ток күші, потенциал айырымы, кедергі.
Кондуктометрияда өлшенетін шама – ерітіндінің кедергісі немесе электр өткізгіштігі болуы мүмкін. Электр өткізгіштіктің бірлігі – кедергісі 1Ом өткізгіштің өткізгіштік қабілеті. 
Электролит ерітіндісінің электр өткізгіштігі – сыртқы кернеу көзі әсерінен заттың электролиттік диссоциация және иондар қозғалуының нәтижесі. Электр тогы өрісінде ерітіндідегі қозғалған иондар еріткіш молекуласы және өзін қоршаған кері иондар тарапынан тежелу әсеріне ұшырайды. Бұл әсер релаксациялық және электрофореттік эффект деп аталады. Бұл тежеу нәтижесі ерітінді кедергісі болып табылады. Сөйтіп, ерітіндінің электр өткізгіштігі негізінен миграциялық иондардың санымен және жылдамдығымен (қозғалғыштығымен), оларды тасымалдайтын заряд санымен анықталады. Электр өткізгіштік температураға және еріген электролит пен еріткіш табиғатына тәуелді. 
Әр түрлі ерітінділердің электр өткізгіштігін салыстыру үшін меншікті электр өткізгіштігін пайдалану қолайлы. Ол мына теңдеумен сипатталады:



Мұндағы ұзындығы өткізгіштің көлденең қимасының ауданы.
Меншікті электр өткізгіштік деп – ауданы 1 м2, ара қашықтығы 1 м болатын өзара параллель орналасқан екі электрод арасындағы 1м3 ерітіндінің өткізгіштігі.



Меншікті (х), эквивалентті () және мольдік () электр өткізгіштік деп бөлінеді. мольдік () электр өткізгіштік  ерітіндінің меншікті электр өткізгіштігінің мольдік концентрациясымен анықталады. 
Электр өткізгіштік температураға байланысты өзгеретіндіктен, тәжірибе кеізндегі температураны тұрақты ұстау қажет. 
Эквивалентті электр өткізгіштік:


Мұндағы С – ерітіндідегі зат эквивалентінің мольдік концентрациясы. Ерітіндідегі ионаралық әрекеттесудің әлсіреуіне байланысты оның эквиваленттік өткізгіштігі артады. 
Эквивалентті электр өткізгіштік деп беткі ауданы 1см2 ара қашықтығы 1 см параллель орналасқан екі электрод арасында, құрамында заттың 1 моль эквиваленті болатын ерітіндінің электр өткізгіштігі, ол см-1·см2/моль-экв бірлігімен өлшенеді. 
Аналитикалық кондуктометрияны тура және жанама деп жіктейді. Тікелей кондуктометрия әдісінде зат концентрациясын ерітіндінің электр өткізгіштігі бойынша анықтайды, онда да бұл екеуінің арасындағы тура пропорционалдық тәуелдідліктің болуына байланысты. 
Жанама кондуктометрия әдісі – көп құрамды ерітіндідегі тек бір ғана құрамдас бөлікті анализдеген кезде кондуктометриямен қатар басқа да физико-химиялық әдістерді қолдануға негізделген. 
Кондуктометрлік өлшеуді айнымалы ток көзіне қосылған Ч.Уитстон көпірінің көмегімен жүргізуге болады. Көпірді қоректендіру үшін жиілігі 1000 гц, ЗГ-1, ЗГ-10 дыбыс генераторынан өндірілген ток пайдаланылады. Эталондық кедергі ретінде Р-517М, Р-58 кедергі дүкені қолданылады. Ондағы нөл аспап қызметін телефон, гальванометр немесе осциллограф т.б. атқарады.
Вольтамперометрия
Полярометрия әдісін 1922 жылы Я.Гейровский ашқан. Бұл әдісті кейде вольтамперометрлік әдіс деп атайды. Полярометрия әдісі ток потенциалын өлшеуге, әрі олардың арасындағы тәуелділік қисықтарын шешуге, талдауға негізделген. 
Полярометрияның басты шартынің бірі – электродтардағы ток тығыздықтарының үлкен айырмашылықта болуы. Бұл электрохимиялық реакция жүретін электродтағы жұмысшы беттің аз әрі оған сәйкес ток тығыздығының жоғары болуынан. Ал, екінші қосымша – элкутродтың беткі ауданы үлкен болуы керек. Ондай электродқа электролиздер түбіндегі сынап, каломельді электрод және т.б. жатады. 
Көп жағдайда сынап электродының тамшысын жұмысшы электрод ретінде қолданады. Сұйық сынаптың қатты металдан көп артықшылығы бар. Элеткролиз кезінде қайта қалпына келген металдар сынап тамшысына әрекеттесе келіп, амальгама түзеді сондықтан тамшы беті ылғи да «таза», әрі қатаң түрде қайталанып отырады. Сонымен қатар, сынап мөлшері ерітіндімен, оның құрамындағы анализденетін қоспамен салыстырғанда тым аз болғандықтан, өлшеу кезінде оның концентрациясы өзгеріссіз қалады. 
Электролиттік ұяшықтағы электродқа түсірілген кернеу катод пен анодтағы поляризациялануды тудырып, токтың электролит арқылы өтуіне жұмсалады:







Мұндағы, мен - анод пен катодтың потенциалдары, электролиттік ұяшықтың кедергісі, одан өткен ток күші. Егер ерітіндіде бейтарап элетролит болса, онда кедергі шамасы өте кіші, болып, оның ток күшіне көбейтіндісін ескермеуге болады. Ал қосымша электродтың беткі ауданының үлкен екенін ескерсе, оның поляризациялануы шамалы ғана болады да  теңеледі. Яғни, сыртқы керенудің өзгерісі толығымен дерлік жұмысшы электродтың потенциалын өзгертуге кетеді. Осылайша кернеуді біртіндеп арттыра отырып, вольтамперометрлік қисығын алуға болады. Ол үшін абцисса өсіне кернеудің, ал ордината өсіне токтың шамасы салынады. 

